ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆԻՍԻ 1-Ի N1053-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1.	Անհրաժեշտությունը՝
  Սույն որոշման նախագծի  անհրաժեշտությունը պայմանավորված է այն հանգամանքով, որ ՀՀ կառավարության 2006 թվականի հունիսի 1-ի «Հայաստանի Հանրապետության Սյունիքի մարզի Գորիսի քաղաքային համայնքի վարչական սահմանների նկարագիրը հաստատելու և Գորիսի քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1053-Ն որոշմամբ իրականացվել են որոշ հողամասերի սխալ փոխանցումներ, ինչպես նաև մասնավոր և համայնքային ենթակառուցվածքներով ծանրաբեռնված որոշ հողամասերի վրա կիրառվել է չմասնավորեցման արգելք, մինչդեռ ՀՀ կառավարության 2006 թվականի հունվարի 19-ի N 39-Ն որոշմամբ հաստատված Գորիս քաղաքի գլխավոր հատակագծով, ՀՀ Սյունիքի մարզպետի 2021 թվականի ապրիլի 27-ի N195-Ա և ՀՀ Սյունիքի մարզի Գորիս համայնքի ավագանու 2021 թվականի ապրիլի 26-ի N27-Ա  որոշումներով հաստատված  ՀՀ Սյունիքի մարզի Գորիս համայնքը ներառող Սյունիք-2 միկրոռեգիոնալ մակարդակի համակցված տարածական պլանավորման փաստաթղթերով դրանք նախատեսված են բնակելի, հասարակական կամ խառը կառուցապատման նպատակով: Մասնավորապես՝ 
Ա. Մասնավոր և համայնքային ենթակառուցվածքներով ծանրաբեռնված 220-001-04 կադաստրային ծածկագրով 1.68 հա հողամասից 1.4 հա-ն սեփականության իրավունքով չի փոխանցվել համայնքին և որոշմամբ սխալմամբ հաշվառվել է որպես պետական սեփականության հատուկ նշանակության հողամաս: Նույն թաղամասում պաշտպանական կարիքների համար օգտագործվող 220-003-01 և 220-003-02 կադաստրային ծածկագրերով ընդհանուր 2.64 հա հողամասը սխալմամբ անհատույց սեփականության իրավունքով փոխանցվել է համայնքին և հաշվառվել որպես բնակավայրերի ընդհանուր օգտագործման և այլ հողեր:
Բ. Մասնավոր և համայնքային ենթակառուցվածքներով ծանրաբեռնված 005-003 կադաստրային ծածկագրով 0.17 հա հողամասից 0.03 հա-ն, 215-001 կադաստրային ծածկագրով 1.76հա հողամասից 0.11 հա-ն, 784-001 կադաստրային ծածկագրով 1.72 հա հողամասից 0.01հա-ն որոշմամբ սխալմամբ հաշվառվել է որպես բնակավայրերի ընդհանուր օգտագործման հողամասեր՝ չմասնավորեցման ագելքով: 
Որոշման նախագծի ընդունմամբ համայնքին անհատույց սեփականության իրավունքով փոխանցված 2.64 հեկտար հողամասերը, որից 0.58 հա-ը չմասնավորեցման արգելքով, կդասվի պետական սեփականության հատուկ նշանակության հողերի շարքը, պետական սեփականության 1.4 հեկտար հողամասը կհաշվառվի որպես  համայնքային սեփականության բնակավայրերի այլ հողեր և համայնքային սեփականություն հանդիսացող բնակավայրերի ընդհանուր օգտագործման 3 միավոր (0.03հա+0.11հա+0.01հա) ընդհանուր 0.15 հեկտար հողամասերը կդասվի բնակավայրերի այլ հողերի շարքը՝ հանելով որոշմամբ կիրառված չմասնավորեցման արգելքը:
2.	Ընթացի կիրավիճակը և խնդիրներ՝
ՀՀ օրենսդրությամբ սահմանված կարգով ունենալով հաստատված գլխավոր հատակագիծ, որով հողամասերն ըստ էության նախատեսված են Հողային օրենսգրքի 60-րդ հոդվածով չնախատեսված գործունեություն իրականացնելու համար, սակայն դրանք ՀՀ կառավարության 01.06.2006թ. N1053-Ն որոշմամբ մնում է որպես չմասնավորեցվող, ինչի արդյունքում ֆիզիկական անձանց  սեփականությունը հանդիսացող գույքի սպասարկման տարածքները  հնարավոր չէ օտարել գույքի սեփականատիրոջը:
3.	Կարգավորման նպատակը և բնույթը՝
Գորիս քաղաքի որոշ թաղամասերում հողօգտագործման խնդիրների կարգավորում, անշարժ գույքերի գույքային իրավունքների պետական գրանցում, հողային տվյալների ճշգրտված հաշվառում:
4.   Նախագծի մշակման գործընթացում ներգրավվածի նստիտուտները և անձիք՝
	ՀՀ Սյունիքի մարզպետարան
5.Ակնկալվող արդյունքը՝
Պետությունը, համայնքը և ֆիզիկական անձինք հնարավորություն կստանան ՀՀ օրենսդրությամբ սահմանված կարգով տնօրինել, տիրապետել և օգտագործել իրենց սեփականությունը հանդիսացող անշարժ գույքերը: 
[bookmark: _GoBack]6.	ՀՀ կառավարության որոշման ընդունմամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին՝
 «Հայաստանի Հանրապետության կառավարության 2006 թվականի հունիսի 1-ի N1053-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում: Գորիս համայնքի բյուջեի եկամուտները կավելանան ավելի քան 15 մլն ՀՀ դրամով:
7. Կապը ռազմավարական փաստաթղթերի հետ՝
Նախագծի ընդունումը բխում է Հայաստանի Հանրապետության կառավարության (2021-2026թթ.) ծրագրի «Քաղաքաշինություն» բաժնից՝ «ստեղծել իրավական հիմքեր շինությունների անձնագրավորման համար»:





